
 

  

Mae'r staff wedi creu hanner tymor llawn hwyl i'r disgyblion. Ers mis Medi, mae pob dosbarth wedi 

dechrau ar eu themâu ac mae'r disgyblion wedi gweithio'n galed. 

Thema Dosbarth Miss Watkins yw 'Ar y Ffarm'. Mae disgyblion wedi mwynhau dysgu am anifeiliaid 

gwahanol, peiriannau ffarm, ffarmio ddoe a heddiw a dysgu am ffrwythau a llysiau. Mae dosbarth 

Mrs Evans wedi bod yn dysgu am India, sut mae pobl yn gwisgo ac am deigrod.  

Yn CA2, mae dosbarth Miss Brown yn defnyddio'r llyfr 'Wonder' gan RJ Palacio fel thema.  Mae 

nhw wedi ysgrifennu dyddiaduron a cherddi. Mae nhw hefyd wedi bod yn dysgu am goed yn 

gwyddoniaeth. Thema dosbarth Mrs Turner ydi 'Cewri'. Maen nhw wedi dysgu am Owain Glyndŵr 

a bu'r dosbarth ar drip i Sycharth, cartref Owain Glyndŵr yn ymyl Llansilin (Gweler WEDUC 

'Newsfeed' am fideo).Cyn y Nadolig, byddwn yn rhannu fideos o'r gwaith maent wedi gwneud. 

Dros yr haf efallai eich bod wedi gweld rhai newidiadau i'r ysgol. Mae gennym ffrâm ddringo newydd, 

ardal tu allan newydd i'r cyfnod sylfaen a system CCTV newydd i gadw pawb yn ddiogel. 

Rydym wedi croesawu disgyblion newydd i'r ysgol. Rydym yn falch o groesawu Hefin, Elen, Lluan, 

Cillian, Dyfan S, Dyfan J, Koa, Lucy ac Evie i'r dosbarth derbyn. Rydym hefyd wedi croesawu William, 

Izzy a Lamara i dosbarth Miss Brown.  

Rydym wedi cael rhai ymwelwyr i'r ysgol. Mae PC Gayle wedi dod i siarad gyda disgyblion blwyddyn 

1 a 2 am bobl sydd yn ein helpu, i ddisgyblion blwyddyn 3 a 4 am sylweddau niweidiol ac i flwyddyn 

5 a 6 am 'Eich dewis chi - cam-drin sylweddau'. Fe wnaeth Karen o 'Kariad' gynnal gweithdy hud 

a lledrith i flynyddoedd 2 a 3 ac fe gafodd blwyddyn 6 gyfarfod rhithiol gyda Rob Rudge o Ysgol 

Llanfyllin. 

 

Mae'n anodd coelio pa mor gyflym mae'r hanner tymor hwn wedi mynd. Roeddem 

yn gobeithio y bydd swigod wedi darfod erbyn hyn, ond yn anffodus, oherwydd 

cyfradd uchel o achosion COVID19, nid oedd hyn yn bosib. Mae wedi bod yn neis 

gweld disgyblion yn ôl yn y neuadd  i gael eu cinio mewn grwpiau. 

 



 

 

  

Diolch i'r rhieni a ddaeth i'n noson rhieni rhithiol, a gobeithiwn y bydd yr un nesaf wyneb i wyneb 

ond mae'r profiad hwn wedi rhoi hyblygrwydd i ni. Efallai y bydd cyfarfodydd rhithiol yn siwtio'n 

well i rai felly byddwn yn gofyn eich barn am y cyfarfodydd hyn cyn bo hir. 

Ar ddechrau bob blwyddyn rydym yn gosod ein blaenoriaethau ar gyfer y flwyddyn. Eleni ein 4 prif 

flaenoriaeth yw lles disgyblion a staff; llythrennedd a rhifedd; cwricwlwm newydd a gweithredu'r 

cod ADY newydd. Am fwy o wybodaeth ynghlyn a'n blaenoriaethau cysylltwch â ni. Bydd adroddiad 

blynyddol y llywodraethwyr i rieni yn cael ei rannu gyda chi cyn bo hir ynghyd a chynlluniau gwario 

ar gyfer dyraniadau grant. 

Nodyn i'ch atgoffa ein bod yn cymryd rhan yn y 'It's good to grow' gyda Morrisons. Mae dolen wedi 

cael ei rannu ar WEDUC. Hefyd rydym dal i gasglu batris i'w ailgylchu. Mae yna focs yn y cyntedd, 

gadewch eich batris yn y dderbynfa.  

Ar ddechrau mis Hydref, fe gynhaliwyd cyfarfod AGM y CRhA. Roedd yn wych i weld rhai wynebau 

newydd. Fe gafodd y swyddogion canlynol eu penodi: 

• Ffion Jones (Cadeirydd) Sammy Jones (Is-gadeirydd) 

• Beth Evans (ysgrifennydd) Cat Ash (is-ysgrifennydd 

• Anna Evans (Trysorydd)  GWAG (is-drysorydd) 

Os oes gennych ddiddordeb yn y swydd trysorydd ar gyfer 2022/2023, cysylltwch â ni. Mae'r CRhA 

yn trefnu digwyddiadau a syniadau hel arian ar gyfer y flwyddyn, bydd mwy o wybodaeth am 

syniadau Nadolig yn cael eu rhannu gyda chi yn fuan. Llynedd, fe wnaeth y CRhA yn wych i hel 

£650 gyda'r hamper Nadolig ac yn gwerthu gwisg ysgol ail law. 

Mae gennym swydd wag fel clerc i'r llywodraethwyr. Hoffwn ddiolch i Ann Klages sydd wedi bod yn 

y rôl am bron i 10 mlynedd mae hi wedi gwneud swydd wych. Os oes gennych ddiddordeb neu yn 

gwybod am rywun fydd â diddordeb, cysylltwch â ni os gwelwch yn dda. Bydd yr hysbysiad yn cael 

ei rannu cyn bo hir.   

Nodyn i'ch atgoffa am glwb brecwast sydd yn £2 y disgybl, 8-8.45y.b. Does dim rhaid archebu 

dewch a'ch disgybl yma a thalu drwy ParentPay. A fedrwch wirio eich ParentPay hefyd, gan fod 

llawer o arian yn ddyledus. Os oes gennych unrhyw broblemau, cysylltwch â ni. 

Ar ôl hanner tymor, byddwn yn darparu bwyd bore. Mae'n bosib i rieni dalu 20c y dydd, £1 yr 

wythnos tuag at ffrwythau a llysiau iach. Byddwn yn mynnu polisi bwyta'n iach, felly dim ond 

ffrwyth neu lysiau iach fel snac yn y bore os ydynt yn parhau i ddod â snac eu hunain. Bydd hyn yn 

dechrau ar Dachwedd y 1af. I'w wneud yn haws i ni wrth brynu'r bwyd, gofynnwn eich bod yn talu 

gydag arian parod, yn wythnosol neu fesul tymor. Gyrrwch y pres mewn amlen wedi ei labelu ar 

gyfer yr athrawon. Mae tymor nesaf yn 8 wythnos felly mae'n bosib talu £8 i ddechrau. 

 



 

Ar ôl hanner tymor bydd disgyblion dosbarth Miss Brown a Mrs Turner yn nofio eto ar brynhawn 

dydd Llun. Fodd bynnag, ni fydd disgyblion yn gallu rhannu bws oherwydd swigod, byddent yn nofio 

bob yn ail wythnos gan ddechrau gyda dosbarth Mrs Turner ar Ddydd Llun Tachwedd y 1af. 

Gofynnwn am gyfraniad o £2 ar gyfer y bws bob wythnos, a bydd hyn yn daladwy ar ParentPay. 

Da iawn i rai o ferched blwyddyn 2 a 3, a oedd yn dosbarth Miss Watkins llynedd. Fe werthon eu 

sebon mewn bore coffi yn neuadd Llanrhaeadr gyda Miss Watkins a Miss Huws. Fe werthon lawer o 

sebon a hel £177. Da iawn! 

Diolch i chi am eich cefnogaeth gyda hel arian ar gyfer elusen iechyd meddwl. Fe wisgodd disgyblion 

a staff y lliw melyn ar gyfer diwrnod Helo Melyn a hel £84.  

Mae staff yn bryderus am ba ffilmiau a gemau fideo mae disgyblion yn gwylio a chwarae ac yn trafod 

yn yr ysgol. Mae yna reswm am oedrannau gwahanol, a ni ddylai disgyblion yn ysgol gynradd fod 

yn ymwybodol o raglenni fel Squid Game (15), Game of Thrones (18) na Siren Head (12) neu gemau 

fel Five Nights at Freddies (12), Fortnite (12) na Call of Duty (18). Dyma ambell enghraifft o rai o'r 

gemau mae disgyblion yn siarad amdanynt. Rydym yn addysgu disgyblion am oedran addas ayb ond 

mae angen help rhieni yma hefyd. Os oes angen, byddwn yn gorfod siarad gyda theuluoedd unigol 

os bydd y broblem yn parhau. 

Rydym yn edrych ymlaen at ail hanner tymor yr Hydref sydd bob tro yn cynnig hwyl wrth i ni 

baratoi ar gyfer y Nadolig. Byddwn yn eich diweddaru gyda threfniadau Nadolig cyn gynted a 

byddwn yn gwybod mwy ein hunain. 

Gobeithio y byddwch yn mwynhau eich hanner tymor ac edrychwn ymlaen at weld y disgyblion yn 

ol ar Ddydd Llun Tachwedd y 1af. 

Cofion cynnes 

Mr Jonathan Richards 

 

 

 

 

 

Yn rhan o'n gwaith o weithio tuag at wobr Siarter Iaith, bu'r Criw Cymraeg yn brysur yn paratoi 

jôcs i 'Diwrnod Shwmae Sumae'. Defnyddiwch y ddolen hon i wrando ar y jôcs ac efallai eu gwylio 

gyda'ch plentyn - Dolen Diwrnod Shwmae Su'mae 

Mae wedi bod yn flynyddoedd anodd i'r Urdd ac mae yna dal ansicrwydd am yr hyn a ddigwyddith 

nes ymlaen yn y flwyddyn. Fodd bynnag, os  hoffech  i'ch disgybl ymuno, ewch i'r ddolen yma i 

ymuno neu am fwy o wybodaeth –  https://www.urdd.cymru/en/join/ 

